
రమణులహస్తపద్మముల రాజిలు శార్ఙ్గము సాటివచ్చు ని

క్కముగను రాజరాజులకుఁ గాని లభింపదు తాదృశం బిలన్.

	వ.	
అట్టి శార్ఙ్గధనుర్లలామంబున కూర్ధ్వాధరవివేచనంబు వలవదు,

రెండువైపుల సంజ్ఞాసూత్రం బిడవలయు; నిద్ధనుశ్రేష్ఠంబు సవ్యాప

సవ్యంబుల నేయుటకుం దెఱంగుపడియుండు, వెండియు నెక్కిడితివి

యుచుం దారతమ్యంబులు భావించి కఠినభాగంబు పుచ్ఛంబునుఁ

జులకనిభాగంబు శిరంబునుం గావించి శిరోభాగంబునకుం గొమ

క్రింద జ్ఞాపకంబుగా సూత్రంబు చుట్టందగు, గొందఱు గుఱుతులిడక

యభ్యస్తంబులగు శార్ఙ్గబులకు నూర్ధ్వాధఃకాయంబు నిరూపింతు

రెట్టులనిన నాకర్ణింపుము.

	క.	
బాణపు టొరయికచేతన్

బాణితలం బలవరించి పట్టుటచేతన్

క్షోణితలంబున వింటికి

నాణె మెఱిఁగి వైపు దెలియ నైపుణ మెసగున్.

	వ.	
ద్వంద్వసంకులసమరంబులను నిశాసమయంబులను శరసంధానంబున

కూర్ధ్వాధరభాగవినిభాగంబు దుర్లభం బగుట సంజ్ఞాసూత్రంబునం

జుట్టవలయు నిట్లు వైపులు భావించి శరాసనంబు వామముష్టిం

దాల్పందగు, నట్లు దాల్ప నుచితంబులగు ముష్టులు వివరించెద

నాకర్ణింపుము.

	క.	
క్షతి శార్ఙ్గము దాల్పఁగ వ

ర్ణితమై ముష్టిత్రయంబు నెలకొను శాస్త్రో

చితమై వర్తుల మనఁగా

చతురస్రం బనఁగ దీర్ఘచతురస్ర మనన్.

	వ.	
క్రమంబునఁ దల్లక్షణంబులు నిరూపించెద.

	క.	
అంగుష్ఠము వెలిగాఁ జతు

రంగుళముల విల్లు దాల్చి యన్నాల్గిటిపై

